
Nava Durga Stotram

நவது³ர்கா³ஸ்தோத்ரம்

ஸச்சித்கலா ப⁴க³வதீ ப்ரத²மம் ஸுஸூக்ஷ்மா
வித்³யோததே ஸுக்ரு’திநாம் ஹ்ரு’த³யே பராக்²யா ।

ப⁴ர்கா³க்²யயா ஸவித்ரு’மண்ட³லமத்⁴யஸஸ்தா²
ஸா பு³த்³தி⁴சோத³நபரா ப⁴வது வரேண்யா ॥ 1॥

த்⁴யாயந்தி யாம் ஸஹ்ரு’த³யா ஹ்ரு’த³யே ப்ரபா⁴தே
கா³யந்தி யாம் ஸுகவயோ லலிதைர்வசோபி:⁴ ।

யாம் யோகி³ந:ஸுஹ்ரு’த³யே பரிஶீலயந்தி
தாம் மோக்ஷதா³ம் ப⁴க³வதீம் ஶரணம் ப்ரபத்³யே ॥ 2॥

ஶைலாத்மஜா கமலபூ⁴ஷிதஹம்ஸயாநா
து³ர்கா³ ச து³ர்க³திஹரா ப⁴வநௌ ஸுதாரா ।

நாராயணேந ஸுக்ரு’தை:ஸ்ம்ரு’தநாமதே⁴யா
விக்⁴நாந்நிவாரயது த்³வாத³ஶஷட்³ பு⁴ஜாட்⁴யா ॥ 3॥

ஹே வாஸுதே³வஸஹஜே! ப்ரதார்திஹர்த்ரி !

ஹே நந்த³கோ³பஜயதே³ ! வஸுதே³வநீதே ! ।
ஹே கம்ஸராஜத³லிநி! ஶ்ரிதவ்யோம மார்கே³!
தே³வைஸ்துதே! ப⁴க³வதி! வரதே³ நமோऽஸ்து ॥ 4॥

ஶ்ரீநீலகண்ட²ஸ்ய ஹ்ரு’தார்த⁴காயா பத்³மே ஸஹஸ்ரே த்⁴ரு’தபத்³மபாதா³ ।
யோகீ³ந்த்³ரவர்யைர்விஹிதப்ரணாமா ஶைலாத்மஜா விந்த்⁴யநிவாஸிநீ ஸா ॥ 5॥
பூர்ணேந்து³வக்த்ரா ஶரதி³ந்து³ஶுப்⁴ரா போ⁴கே³ந்த்³ரஹாரா நவத்³விபு⁴ஜாட்⁴யா ।
ஸிம்ஹாதி⁴ரூடா⁴ ஸுவிஶாலநேத்ரா ஸா ஶைலபுத்ரீ ப⁴வது ப்ரஸந்நா ॥ 6॥
யா ஷட் ஸரோஜே ச க்ரு’தாதி⁴வாஸா தாரம் ஜபந்தீ ப்ரணவம் ப்ரமோதா³த் ।
ஸார்த⁴த்ரிவ்ரு’த்யா ச ஸமுல்லஸந்தீ ஸா வேத³மாதா ப⁴வது ப்ரஸந்நா ॥ 7॥
யா சந்த்³ரபா⁴லா கமலாஸநே ஸ்வே விந்யஸ்ய பாதௌ³ த்⁴ரு’தகோணஹஸ்தா ।
குக்ஷௌ த³தா⁴நா ச ஸுஶுப்⁴ரவீணா ஸா ஶாரதா³ நோ வரதா³ஸதா³ஸ்து ॥ 8॥

குமாரமாதா த்³விரதா³நநார்சிதா ஶப்³தா³த்மிகா க³த்³யபதை³ருதீ³ரிதா ।
உத்³கீ³த²பீ³ஜா ப்ரணவஸ்வரூபிணீ ஸா பத்³மஹஸ்தா ப⁴வது ப்ரஸந்நா ॥ 9॥
(1) கா³யத்ரீ (2) மோக்ஷதா³ (3) து³ர்கா³, (4) வரதா³ (5) விந்த்⁴யவாஸிநீ ।
(6)ஶைலஜா (7) வேத³மாதா ச, (8) ஶாரதா³ (9) பத்³மதா⁴ரிணீ ॥ 10॥
நவத்³வாரமயேஹர்ம்யே கீ³யதேऽஹர்நிஶம் பு³தை: ⁴ ।
ஹம்ஸீவஹம்ஸ ஸஹகா³ கே²சரீக²க³கா³மிநீ ॥ 11॥
மூலாதா⁴ராத்³விதே⁴ரந்த்⁴ரம் ப்ராப்ய ஸஹஸ்ரத³லேஸ்தி²தா ।
நவபி⁴ர்கீ³யதே பத்³யைர்நவது³ர்கா³ ப⁴யாபஹா ॥ 12॥
இதி ஶ்ரீஜக³ந்நாத² ரவிஶாஸ்த்ரீவிரசிதம் நவது³ர்கா³ஸ்தோத்ரம் ஸம்பூர்ணம் ।

– விநீத: ஜக³த் ரவி:

